ԱՄՓՈՓԱԹԵՐԹ
««Ապահովագրության և ապահովագրական գործունեության մասին» Հայաստանի Հանրապետության օրենքում լրացումներ կատարելու մասին» և «Հայաստանի Հանրապետության քաղաքացիական օրենսգրքում լրացում կատարելու մասին» ՀՀ օրենքների նախագծերի վերաբերյալ ստացված դիտողությունների և առաջարկությունների
	Հ/հ
	Առաջարկության հեղինակ
	Առաջարկության բովանդակությունը
	Կենտրոնական բանկի դիրքորոշումը

	1.
	ՀՀ արդարադատության նախարարություն
	1. ««Ապահովագրության և ապահովագրական գործունեության մասին» Հայաստանի Հանրապետության օրենքում լրացումներ կատարելու մասին» ՀՀ օրենքի նախագծի 1-ին հոդվածով լրացվող 81-րդ հոդվածի 3.1 կետը չի համապատասխանում ՀՀ Սահմանադրության 83.5-րդ հոդվածի 2-րդ կետի պահանջներին, մասնավորապես՝ Նախագծով չի նախատեսվում, թե վերջիններիս խախտման դեպքում ինչ իրավական հետևանքներ կարող են առաջանալ: 
Միաժամանակ,գտնում ենք, որ օրենքում հստակ պետք է ամրագրվեն ապահովագրական ընկերության համար նախատեսված գործարար վարվելակերպի օրինակելի կանոնները, ինչպես նաև նախատեսվեն նշված կանոնները խախտելու դեպքում պատասխանատվությանը վերաբերող դրույթներ:
Նկատի ունենալով տվյալ հանգամանքները անհրաժեշտ է 81-րդ հոդվածի 3.1-րդ կետի 3-րդ պարբերությունը հանել:
2. «Հայաստանի Հանրապետության քաղաքացիական օրենսգրքում լրացում կատարելու մասին» ՀՀ օրենքի նախագծի վերնագրում նշված «ՓՈՓՈԽՈՒԹՅՈՒՆՆԵՐ» բառն անհրաժեշտ է փոխարինել «ԼՐԱՑՈՒՄՆԵՐ» բառով:

3.  Նախագծի հոդվածների համարակալումն անհրաժեշտ է համապատասխանեցնել «Իրավական ակտերի մասին» ՀՀ օրենքի 41-րդ հոդվածի 3-րդ մասի պահանջներին:
4.Անհրաժեշտ է նախագծի 1-ին, 2-րդ և 3-րդ հոդվածները միավորել մեկ հոդվածի ներքո: Հիշյալ հոդվածներում նշված «բառերով» բառն անհրաժեշտ է փոխարինել «բառերը» բառով:


	1.Ընդունելի չէ, ներկայացված նախագծի արդյունքում Սահմանադրության 83.5-րդ հոդվածի 2-րդ կետի պահանջները չեն խախտվում, քանի որ ապահովագրական ընկերությունների պարտականությունները և դրանք չկատարելու համար հնարավոր իրավական հետևանքները սահմանվում են օրենքով: Ինչ վերաբերում է պատասխանատվության դրույթներին, ապա դրանք արդեն իսկ սահմանված են 
«Ապահովագրության և ապահովագրական գործունեության մասին» ՀՀ օրենքի 143-րդ հոդվածով, որի 1-ին կետի համաձայն՝  վերահսկվողների, ինչպես նաև նրանց ղեկավարների նկատմամբ կարող են կիրառվել պատասխանատվության միջոցներ, եթե խախտվել են սույն օրենքի, այլ օրենքների, դրանց հիման վրա ընդունված այլ նորմատիվ իրավական ակտերի, ինչպես նաև վերահսկվողի ներքին իրավական ակտերի պահանջները:

Ինչ վերաբերվում է «Իրավական ակտերի մասին» ՀՀ օրենքի 45-րդ հոդվածի 3-րդ մասի վերաբերյալ դիտողությանը, ապա գտնում ենք, որ Նախագիծը վերաբերվում 

է Ընկերությունների ներքին իրավական ակտերին, այլ ոչ թե նորմատիվ իրավական ակտին (Օրենքին): Հարկ է նաև նկատի ունենալ, որ ՀՀ Սահմանադրության 83.5 հոդվածը չի արգելում նաև ընկերությունների համար գործարար վարվելակերպի օրինակելի կանոնների սահմանումը, առավել ևս, որ դրանով պատասխանատվության միջոցներ չեն կարող նախատեսվել:

2.Ընդունվել է: Նախագծում կատարվել է համապատասխան փոփոխություն:

3.Ընդունվել է: Նախագծում կատարվել է համապատասխան փոփոխություն: 

4.Ընդունվել է: Նախագծում կատարվել է համապատասխան փոփոխություն:


